Piripaihiyaap+ Utipiho
Kimand+ Piripaihiyaap+
Utipimandap+ Nesipihande

Poriho Romihanda konihi napwitati bindata
utipitho kimo jipatipiyahore 62 A.D. hura.
Isthiya  giwunyaahohiyihiya  Piripaihanda
bimohiyihiya piwiha wiwa kwituniwihaiwa
kanihauni kandapi Poriho utipitho kimo
jipatipiyahore. Iyati ami Piripaihiya nawiho
Porihoai anditiwiwitandiho nunyauhi ami
kandapimaawi gaare undatiho  utipiho
jipatipiyati nusoaasataise. Siyati Poriho titihi
utipiho jipatipiyati nusoaasataise.

Piripaihiyaapi Piwiha Napimasataise

Poriho isthiyai ipirete gaahure undisiha (1:1-
11

Por%l)loai nasisoaari nusoaipasiwaiwa
ambipati yaawati ami naanihandi konihi
nep+ notaise. Saihi ami Kiraisiho konihi
anditiwipi notaise.  Aihi ami sandaahi

Poriho maarititandihandisati# konihi
bimaami# naindihandapiha (1:12-30)

Kiraisiho kaipatamatiyaati titihi kireti
nyahi nahatiyaani ambipati yaasihaiwa

naitihaawo tisiha (2:1-30)
Poriho isihiyai piwiha nehiha asiwa

katiwunjohiyihiyaami piwiha atiwi
namepise undisiha (3:1-21)

Poriho isihiyai saiwi saiwi kaiwise undati
komi piwiha osasepihaasiha (4:1-23)

1 Nini Porihoninitihi Timotehotihi maisahu-
raant Jisast Kiraisthomi otipipatihuraanit
utipiho kimo jipatipiyaha sahi Autaahaatihomi
isthiyaati  Jisast  Kiraisihoaisawi  maasi
timaamaitohiyihiyaati aunahipati awaipati
(taunihandi) Piripaihanda bimohiyihiyaatapuni
ami isthiya Kiraisihopi giwunyaahohiyihiyai
iwinjatohiyihiyaapuni ami otipipatihiyaatapuni
nusoaasihaayo.

2 Autaahaatiho nyami Apthouni am+ Awaisiho
Jisast Kiraisihouni sangi sami maariho nepi na-
paisaatisamapi gaahati kasimi jatatamanitaise.

Poriho Autaahaatihoai Kinyi Gaahone Gaare
Undataase

3 Nini nahateweti sapi gwinyaataahura
gaapunditi Autaahaatihoai kiny+ gaahone gaare
undataato, ami sahi gaahaiwa kiyohiwaiwaapo.
4 Aind# am# nint waati asakaind+ maarititi sapt
pihindi nisi gaapipati nahatewaatihi nahateweti
Autaahaatihoai piwaunditi gaapundataayo.
5> Nini saindi maarititi Autaahaatihoai kinyi#
gaahoye gaare undotimandi apaapimaahe,
ami sahi Piripaihiyaati Autaahaatihomi
isithiyaati Autaahaatihomi piwiha gaaha
waniha Jisaasihopiha ausaati isthiyai
kaunditandihandap+i sahi nawiho naninyawi
anditinipi ningisawi maasi timaamaitauhe.
Saiwi wuwani piwiha gaaha  waniha
Jisaasihopiha namasawi atiwi kopi giwunyaapi
kaimi napiwi wani kimuraatindihandape.
6 Aind{ ami nini saindi gwinyaataate, kiya
gaahati kiyohitimandi sandi Autaahaatiho

kiyaamihetapi gaahaiwa taati kiyataise. Siyati
ko kaindimandi kiyai neti komi gwinyaati
maaritirihiretemataise. Siyati Autaahaatiho
kiyaisi konihi kawimi nott not+ asisiha Jisaasiho
japihi nasonihuraatitande, ndi gwinyaataayo.

7lyataati ami sahi kiyohitimandap+ nga titihe,
ndi gwinyaataayo. Autaahaatiho ningisi gaahati
kanisati, ami komi otipipati kimati komi piwiha
awusaitandihati nanimihi kiyataayo. Kiyonihi
ami sangisangi nahatiyaati maasi ningisawi
timaamaitaati kiyahaawi sangisi nisi maariho
apipaahi aungwohandi nasanyati nisi maariho
samiheti ahondaise. Nini napwitohipipihi
napwitits bimaati ami awaisawihiya
nini kiyohitihandapi gaatiwi nanimaapi
nanisenihauhi wihoaayniha kaundataayo. Nini
piwiha titihi akaaha ausaahonihandi kandi
kiya piwiha Autaahaatihomi mimaipaimbi
asireti ausaapaise, ndiwi piwiha nepi
nisthetepinimawaayopo. Aihi nini akaaha
titthi ausaataayo, unditi Kkiyaisi nunjati
titthi kaundataayo, kiya Autaahaatihomi
piwiha akaahe titaatiwo. Saiwa siyonihi
sahi ningisawitotihandapi maaritataayo.
8 Autaahaatiho aimi mmose, nini napiti sangi
jasondandi pihindi gwinyaahoniho, ami nini
sangi Jisaasiho maariho nasamipatamataindi
nist maariho nasanyataayono.

9 Aindi ami nini nisi gaapipati kimati
sapi gaapunditi Autaahaatihoai sapi
piwaundataayo.  Sahi Piripaihiyaati isthiyai
maariho nunyohitihandi samiheti waati
anyaati tisaitati noaipaitando. Iyonihi

ami sahi gaahandi gwinyaitaatiwihandi
pihitiwi nepi, ami sami amitiha sahi
isithiyai maariho nunyohitihandap+ biyati nga
jainjapwaatamaitando. 10 Aiwi am# sahi baiwi
nepi mmoniwi maipihapa namapi ami nehi
apipaahi gaahapa, ami titihitamasipipaahihi
nepi ami kapa japepihiriwi kaiwi bimitaatiwo.
Ami sahi saiwi kaiwi bimaami nuwi asisiha
Kiraisiho isthiya kop+ giwunyaahohiyihiyai neti
kiya otipipati kopi kawisohipati tipitapaati
usonati katapi wihoaanihandi nawihomatiyatt
nunyonihura wapa maipihapaapi piwiha
owehiyaati apipaahi ainahiyihiyaatititaatiwo.
11 Ami sahi saiwi Kiraisiho neti anditisiwati
jatatamanati Autaahaatihomi titihi gaahaiwa
sangi samiheti kasiwaiwaami nandapa akipipa
noaipati samiheti tisaitati ahotitando. Siyati
titihi gaahaiwa tisaitati samiheti ahotanihi, ami
kaiwa titthaiwa ami gaahaiwa kiyohiwaiwa
noaipati, ami kaiwetapi sahi Autaahaatihoai
ambipati awaipati nunyawi koali nepi mepi
autaahemwaitaatiwo.

Poriho Napwinjitihanda Isihiya Taahiyihiya
Autaahaatihomi Piwiha Atisawaayopo

12 Nisi naisthiyaati nisataiwi Kiraisihopit
giwunyaahohiyihiyaate, nini sangisi nasesipati
neti gisunyaati sandi kasatitandiyo.  Ningi
isthiya nepi winirapi nanipuhauhi kimbihi
Romihanda napwititi bindataayo. Ami kimandi
napwitotimandi isthiya Autaahaatihomi
piwiha atitaatiwi nisaputataamaise. Owetise.
Autaahaatihomi  piwiha  gaaha ~ waniha
isthiya taahiyihiya aunahipati taahiwaiwaara

taawi atiwi newaayopo. Nepi kaapi taawi
gwinyaawaayopo. 13 Aihi ami isthiya tunniwi
yahwinohiyihiya awaistho Sisaahomi anititihi
masaataati jatohiyihiyauni, ami isihiya usa
kimbihiya nahatiyauni nini napwitotimandami
tanyaahaapi mmonihopo. Ami nini Kiraisihop#
giwunyaati komi otipipatihoninindi ami
komi otipipati kawisonihi kandapindiwi
ningi nep+ nanipuhauho. 14 Iyauhi ami
naisthiya taahiyihiya nisataiwi Kiraisihopi
giwunyaahohiyihiya ninié napwitotimandap+
gwinyaawaawi kiya watipitiwi Awaisihopi
giwunyaap+, ami kiya windi yamaiwi ami
watipihiya bitotawa Autaahaatihomi piwiha
Kiraisihopiha isthiyai kaundawaatopo.

15 Iyataati ami sandihi akite, isthiya
usa nisapi apowihi ami Kkiya nisapi
itthapipa manditihirisawi Kiraisihomi
piwiha ausaawaayopo, ami Autaahaatihomi
isthiya Kiraisihop# giwunyaahohiyihiyai
nepi iwiriwitaatiwo. Usa siyauhihandi
kandi ami wusaahi maariho gaahoaisawi
Kiraisihomi piwiha titihi gaahireti isihiyai
iwitatamanitaatiwi gwinyaapi ausaawaayopo.
16 Ami siya siyohiytihiya Kiraisihoaisuni ami
ningisuni kiyaami maariho naninyawi ami
piwiha waniha gaahaapi maaritiwimawaawe.
Aiwi niné napwitotimandi piwiha gaaha
wantihai  neti  anditiwiwitandi — anditititd
bitohohitihandapitihi kiya mmonawaawi ami
piwiha ausaawaayopo. 17 Iyauhi usa aimi jihi
katohiyihiya siya maariho titihimetahoaisawi
kiya sawana ambipati awaipati nepi noaipapi

awaisawihiyaatitaatiwuni, ami ningi nini
napwititi bimohipipihi daahi nepi iwiriniwi
yaasthandi waati nanimitaatiwi piwiha
ausaawaayopo.

18 Ami kiya siyauhihandi kandi nini
kandapi windi pihindi gimunyaaho. Ami
kiya tanyaaha gaahaapo, ami tanyaaha
maipihaapi ausaawaawisangi nini gwinyaata
sandi awaindihandimaahe. Ami kiya piwiha
Kiraisihopiha ausaawaayopo. Isi ami nini
sandapi Wwanisangi maarititi ami ipoti
ipotisangi koninihi maaritimi nuto. 19 Ami
nini koninihi maaritimi nuto. Ami sahi
nisapi taawi gaapundiwi Autaahaatihoai
piwaundauhi ami Kiraisihomi Itipiho Gaaho
ningi taati anditiniwati nitatamanataiso. Isi
ami kimaiwa ningi naananisati yaasamaiwa
nini taati neti bimohiwimaiwaatihap+ nenimati
Autaahaatiho nuwanoaasonihi nini noaipaito.
20 Nin+ nist maartho nahatoaisati watipindi
saindi gwinyaataayo, nini wapa sehimwaati
kamaindi, am# Kiraisihoai komi maariho
yaawihandi windi namumwito, nisap+ ko windi
maarimitihando. Iyonihi ami kapetapi ningi
manyihandi nini windi namaitando.  Ami
nini nasisoaaruni ami wani kimura kurauni
isihiya usaapt windi yamaindi watipindi piwiha
katito. Ami saindi kiyataati nini asohonini
bindataatisangi, ami nini napotaatisangi
Kiraisihoai ambipati awaipati numwisanihi
ami komi ambipati isihiya nepi autaahi
istwatitaatiwo. 21 Ami nint sand+ apaapimaato,
nini asohonini komi otipipati kawindi ami

aimi nehi Kiraisihopaahaindihoninisi aimi
apipaahi komihoninindi koaisatindaayo. Isi
ami ningi isthiya niwisaihi napotaatisangi
aimi koaisatindaayo, ami nini ambipati
awaipati taati koal nunyataayono. Aindi
gaahandi asitimandi neti nehi nanihaindi
naanati yaasiwaiwa owetihi Kiraisihoaisatt
yamihapataatihi aimi bindataayo. 22 Ami nint
nist ambipatisati asohonini bindataataahi, ami
nini Awaisthomi otipipati kawito. Ami nini
windi moho napwitando e asohonini bimitando
ndo. 23 Sandapt nini yatiwi gwinyaataayo.

Niné{ wani kimandi bimohitimandi namasi
Kiraisihoenda naindé Kkoaisati bimitandi
maaritataayo. Ami ningi gaammat+talse

24 Sand+ nini ngandaahandi kandi ami nini
sangisati kimaapi otihi utaari bindataati
sangi neti jatatamaniti, ami anditisaiwitandi
sandi apipaahi awaindi gaare. 25 Ami
ningi sandap+ ginunyaatati ninjapwainjihi,
ami nini  sangisati daahi  bindataati
jatatamaniti anditisaisanihi, ami kandapi
sahi sami Kiraisihopi giwunyaahohitihandapi
maarititaatiwi nini mmoniti gwinyaataayo.
26 Isi ami nini jahira sangisenda napisanihi,
ami sahi maaritiwi Kiraisihomi ambipati
niwimaitaapo, ami ko nyangi kanyiwaiwaapo.

27 Ami apipaahi awaindihandi sahi
kaitaatiwihandi siyate: Sahi Kiraisihomi piwiha
gaaha waniha kasatauhi atiwi nehohirihireti
wapa kaiwi, ami daiwi bitosawise. Ami
sahi saisaihi nini napiti sangi jasoto e ami
windi napiti masisonataatisangi sahi maariho

naasohitanihi utaaho nehi naasomataiw+ daiwi
bitohopo tisaihi nini atitando. Aiwi sahi

piwiha gaaha wanihaapi gwinyaahohitihandi
sami tiworisa nepi tisaipinditaawi jatitaatiwo.
28 Aiwi tiworisa sangi tisaipindohiythiyai
nemapi+ sahi kiyaap+ windi yamaiwi andititiwi
maariho naasoaisawi nga  bitoaitaatiwo.
Siyawaawi sati siwipati nepi Kkiyai sahi
nunjitaatiwi, ami kiyai Autaahaatiho nemati
ami sangi ko japihi nasamaitandihandapi
siyati nanyamaitandihiyaane undiwo. 29 Ami
sahi Kiraisihopi giwunyaitaatiwaahihi
Autaahaatiho  sangi  nasamihanataamaise.
Sahi kopi yaasihaiwa naitaatiwi maawi ko
sangi nasamihanataise. Ami sikauraahi
sahi Kiraisihoai ambipati awaipati nunyawi
niwimaitaatiwo. 39 Nini sangisati bimohura
naanati yaasithaiwa wira anisihi sahi
mmoniwihiyaate.  Aiwi ami wani naanati
yaasihaiwa taati wira anisihi nini nepi
niyohiwimaiwaapi sahi aimi atisawaayopo.
Aiwi ami sahi sawanaatisangi sikiyahaiwa tiwat#
wira asisthi taawi newaayopo.

2

Kiraisiho Ipatisanati Neti Kaimumwaani Sahi
Japi Kaitaatiwe

1 Kiraisiho sangist anditisaiwati ami
komi maariho nasamindihandi sangi neti
nasipipaisihi sami maariho biyati wisaitataise.
Autaahaatihomi Itipitho Gaaho Kiraisihomiheti
bimistho sangi neti tisamaamaisihi ami sahi

woni waant ami wowaatap+ sami maariho gaaho
gwinyaap+ gaahati kainiwi mmotinawaayopo.
2 Sahi timaamaitiwi maariho naasohi utaaho
nehi naasomataiwi gwinyaapise. Aiwi sahi
ususaati woy+ waani wowaati maariho
nunyawi naminiwi napaisaati bimaawise.
Sahi sandi saisaihi nini sapi apipaahi nga
maarititimaito. 3 Kiny+ wapa kiyapaahapa nehi
kinyi kiwahonyapaahihi gwinyaapi, ami usaapi
manditipaimbi ami kiwahorni naimaatipihireti
windi kamaime. Kiny# yatihi ipatisanipi isihiya
usa aimi awaisawihiyaimatiwi bimohiyihiyaami
yatihi otitihi pinumbwi kiyai kiny+ niwimaapi
autaahiwipe. 4 Aimbi ami kinyi ikipipa kinyi
kiwahonyihapaahihi itatamanipi minjatipt
ami usaamihapai maawi nepi iwitatamanipit
kiya itatamaniniwi bimitaatiwihandapi kinyi
iwinjatime.

Kiraisiho Ipatisainjihi Autaahaatiho Koai
Nuwimaataise

5 Sahi gwinyaahohitihandi am+ sami dahopa
piwiha ami wapa kaiwi daiwi bitohohirihireti
Kiraisi Jisaasiho kaipatamataiwi kaiwise.
6 Kiraisiho yapipataapthi sangi nasati
yamihapataatihi  bimisura nahataapaatihi
osamati ko Autaahaatihomatiyaho Autaa-
haatihoaisati naasaataati gwinyaati ami
naasaataati awaisthoematati bimainjahore.
Siyahondaahandi kandi ko Autaahaatihoematatit

Autaahaatihoaisati maast naasaataati
bimindihandi sawaho neti itatamanitando
tati gwinyaati ko windi anitisati miwatise.
Owetise. Kandi ko nehi namihaati namataise.

7 Ko siyati Autaahaatihotati Autaahaatihoaisati
bimimbipihi namati namihaamapi noaipati
nehi otipipatihoematataise. Iyati ko noaipati
nyahi isthiyaanami ambipati neti ami

nehi nyamatiyati utaahoematataise. 8 Ko
siyati nehi wutaahoematati noaipati yatihi
ipatisanati Autaahaatiho kaundirihireti

atiwisati kaimi noti ami yaawihandi neti ip#
titthi atawihateti sikiyati napotaise. 9 Ko siyatt
kaindthandaahi Autaahaatiho koai niwimaati
otipipati ami ambipati apipaahi autaahitahati
awaipati wusaami ambipati nusatipihaahati
nunyati ahiwisataise. 10 Is¢ ami nahatiya
mihaati yamihapataatihiyauni ami maapi
yapipataapihiyauni ami yamatihi yapipatami
nyepepihiyauni Jisaasihomi ambipatap+
atotipiwesawi koai niwimaitaatiwo. 11 Aiwi
ami isthiya nahatiya kiyaami maahomwaanap+
ausaap+ satiwi “Jisast Kiraisiho so nyami
Awaisihore,” titaatiwo. Aiwi ami kiya nyami
Apiho Autaahaatihore tiwi koali niwimaapi
komi ambipati mep+ autaahepumaitaatiwo.

Sahi Gaahaiwa Kiyohiwaiwa Sisihaamatiyati
Isihiyai niwusaatane

12 Isi ami nisi naisthiyaati nisataiwi
Kiraisihopi giwunyaahohiyihiyaate, nini jihura
napiti sangisati bimohura sahi nasisoaari
napaitiwi Autaahaatihoai atiwiwihiyaate. Isi
ami wani kimura nini sangisati maasi windi
bimimaati kaanihi wapihi bimohurimuraisangi
sikaiwi Autaahaatihoai atiwiwise. Sangi
Autaahaatiho ko maaritati gwinyaasirihireti

japepihiritaatiwi japihi aimi nasamaasihiyaatist
sahi Lkopi vyaiwi itipi apipaahi ipotihandi
koaisawi  asitimatiwi  bimitaatiwi  japihi
kiyaatangisinihi nasamaitandihandap+ anditati
napamap+ otipipati kaimi nuwise. 13 Ami
sandihi ~ Autaahaatiho sawaho  samiheti
otipipati kiyataise, ami sangi neti anditisaiwati
gisunyaahonihi ami sahi ko maaritati
gwinyaasipipa japepihiriwi kaitaatiwi ami
sangisangi apipaahi maaritiwimapi kapaahihi
mmonipinjawi kaiwi japepihiritaatiwo.

14 Sahi sami itthinniwi naumwaarinihohipipa
nunasha namamap+ nahataapa nehi gaahireti
kaiwise. 15 Sahi saisaihi ami isihiya
sap+ sisaiwihiye, maatisaihi ami sahi nga
ainahiyihiyaatitiwi, ami wapa maipihapaapi
piwiha samiheti owehiyaatititaatiwo.
Aiwi sahi maipihapa wapa owehiyaati
Autaahaatihomi manyinyaatititaatiwo.  Ami
sahi isthiya apipaahi maipihiya suhiri
maasapiho ainjihipipaamatiyahiyaami otihatihi
bindawaayopo.  Bindawaawi sahi gaahaiwa
Autaahaatihomihireti kiyohiwaiwaaraahi
sahi  kiya asthatinditihi  bimohiyihiyai
kaumbwaatami sisthaamataiwi taawi
kiyaamiheti niwusaatawaayopo. 16 Sahi
piwiha akaaha isihiyai asiyaimatitaatiwihandi
numwitandiha Kkatiwunjawi Kkimaasti sahi
naitaatiwaahi nepise undiwi nunyawaayopo.
Isi ami sahi sikireti kaimi nuwise, ami
Kiraisiho japihi nasonihura nini sapi
tthaapaindi maarititi sandi nisi otipipati
anditati napamati kiyohipati nehi yatitipihati

kiyataamaayo, akipipa nimaatahati kiyataayo,
ndi maarititaano. Aindi ami nini tusatipatiti
nuhitohitihandami akipipa ninihimatiti
naitaano.

17 Nini jthura napiti Autaahaatihomi piwiha
kasatonihi sahi Kiraisihopi giwunyaawaayopo.
Aiwi sandi sahi kopi giwunyaahohitihandi
wapa nandapa kohasipitho nga  biyati
waamainjotihapaamataiwi Autaahaatihoai kom#
otipipati kawiwi gaarehandi nunyawaayopo. Isi
ami ningisangi isihiya niwisaihi napotaati nis#
jitipati sahi gaarehandi nunyohitihandami
tiwatihaati nuhaamataataahi gaare, ndi
maarititi ami sangisatisangi waati mitaahi
maaritito. 18 Isi ami sangisangi maaritiwi ami
ningisawi maasi waatt tisaitiwi maaritiwise.

Timotey+i Epapirotaitaasiyaapitahaare

19 Ningist Awaistho Jisaasiho satati, “Kinyi
isihiya Piripaihiyaap+ Timotehoai natipusoaase,”
ndonaahi koai neti nandusoaasitandi gwinyaati
jatataayo. Koai nini nandusoaasisanihi
sangisaapihi nasati noaipati Kiraisihopi
giwunyaap+ gaahaiwa kaiwi bimohiwaiwa
mmonati neti atisati nesisati kandonihi nini
sapi tihaapaindi maarititando. 20 Tsthiya
sapi pihitiwi nitaniwi gisunyaapihiya usa
ningisawi kimbihi windi bimimowi nehi
Timotehohisi ami nehi koaisaahihi neti
nandusoaasisanihi ko sangisenda napitaise.
Iyataati so Timoteho nisatiyati nini sangis+
napiti jasondandi waati pihindé nitandi
gwinyaahopatamatiyati sapi waati nitanati
pihitati gwinyapenahore. 21 O ami isthiya usaahi

otipipati nehi sawanaamihatapaahihi maaritiwi
kiyawaahandi kandi Jisast Kiraisthomi otipipati
windi kamaiwihiyaahihiso. 22 Timoteho
sopaahi sahi aimi ko utaaho siyati setahoe,
tiwi mmoniwi gwinyaapihiyaate. Ko metiho
wo komi sapihoaisi anditiwiwati otipipati
kiyausepaati kaipatamatiyati ningisaha maast
Autaahaatihopi Piwiha Gaaha waniha Jisast
Kiraisihopitiha awusaahaayo. Timoteho
siyati Autaahaatihomi otipipati ningisati
maas+ Kkaindihandapi sahi aimi mmoniwi
gwinyaapithiyaate. 23 Timotehoai sahi
bimohipipithapi nandusoaasisanihi napitaise.
Isi ami ninié jihi gwinyaati mmondaano,
gamaniho ningisi wipiniso ndo. Saindi
mmoniti kaindosati Timotehoai sapi keti
nandusaasito. 24 Aihi ami nisangi saindi
gwinyaataayo. Awaisiho ningisi sandati,
‘kinyi# Piripaihiyai iwinjaita numwe,” ndati net#
nitatamanati natanoaasonihi nini keti napiti
sangi jainjaitando.

25 Epapirotaitaasiho sami maahomwaarni
nesi  ningisenda  napitandi sahi  jihi

namihaniwi natiwusaasawaayopo. Aiwi
nini nenoaahitohipipa sahi koai nunyauhi
ko nesisati ningisi naninyataise. Aihi ko

nasati naninyati ningisati maasi bindata
Autaahaatihomi otipipati kiyataise. Iyati ami
ko nisatiyati Kiraisihopi giwunyaasitihanda
titihi nisi naisiho akohore. Ko nisihihoaant
andititati ~ bitonda  Kiraisthomi  pwisipi
yaipati isiwati tunnati yahwinjihoematati
isthiya piwiha akaahai nepi tipindiwi

ipthatiwimaitaatiwiyohiyihiyai piwiha
wihoaaniha kaundataase. Isi nini koaisi nga
japihi komihiyaatangisenda nandusoaasisanihi

napitaise. 26 Tyataati sahi Piripaihiyaati
kopi timbipa apipaahi aungwohandi nese,
tiwi aimi atiwi newaayopo. Aihi ami

ko Epapirotaitaasihoaisangi nisihiya nist
timbipaapi aimi atisowi keti nisi aunahipata
nisithiyai winjaita nutaano, tati waati
gwinyaataise. 27 Sand# ko timbipa awaimbipa

nese totimandi titihi akaahe., ~ Ko aimi
napwitotahoai Autaahaatiho kopi maariho

asipiyati ami nisapisangi maariho asipiyati
koaist komi timbipa nemwati ami nisi maariho
asipaindi maariho tindati naananitandihandi
nenimataise. 28 Ist nint koaist sangisenda japihi
nandusoaasitandi watipindi gwinyaataayo.
Isi nini sapi pihindi windi gimunyaati, ami
naaypihaiwa yiyatimwi windi namaitandi
gaast koai nandusoaasitaano, ami noti sangist
jainjahonihi sahi koai usonawaawi sahi
kop+ nga maarititaatiwo. 29 Isi nini koai
nandusoaasisanihi japihi nasati jainjahonihi
koai, nga japihi nasapaise Awaisihomi
otipipati naimbi kaimbimapo, undiwi ikwirt
ahowiwise. Utaaho siyahosi maaritiwi koai

nepi autaahemapise. 30 Epapirotaitaasiho
Awaisthomi  otipipataatihi timbipa neti
maanihi napotaise. Iyati ko otipipati

sawahopihatapi  windi  gimunyapimenati
Awaisthomi otipipatapimainjihi nini kaanihi
bimonihi, ami sahi ningisi anditinipi otipipati
ususaani  ninawipihi  kaitithaahati  sahi



Piripaihiya 3:1 b:44 Piripaihiya 3:3

ningisi kaiwinepaapi kaitihati, ami sahi koai
nunyohipati sami aunahipati neti ko ningisati
maasi kiyataise. Kiyati maasi bindihaawi ko
timbipa naanthandi netaise.

3
Utaaho Kiraisihop+ Giwunyaasiho
Komi Giwunyaasitihandaahi Noaipati

Titihoematataise

1 Nini nist piwiha katimi nasohiha
owemati ami nini sangi sandi kasatataato.
Nisi  naisthiyaati  nisataiw# Kiraisihopi
giwunyaahohiyihiyaate. Sahi Awaisthoaisawi
aimi timaamaitiwi aimi komihiyaatisi, ami
sahi kopi nasisoaari kiyaatinihi maaritimi
nuwise. Piwiha aimi kasatohiha jihaati
gaasi kasatitaano, ami sahi sawanaati isihiya
isthiyaisti piwiha nehiha katiwunjohiyihiyaapt
nga jatiniwi bimitaatiwihandapo. 2 Isthiya
Judaahiyaamihireti  japepihiriwi  apipaahi
titithimetati maipihaiwa kiyohiyihiyaap+ sahi
baiwi jatiniwi bitosawise, ami kiya suhiri
apipaahi maipihiramataiwihiyaaso. Siya
isiya Judaahiyaamihireti japepihiriwi kinyi
aimi noaipap+ Kiraisihomihoyimatitaapaahi

kiny# ambipati namandipape, tiwi
watipitiwimapéhiyaare.™ 3 Kiya satiwi,
* 32 Usihiyaami ambipatami atitati namaupwi ahoaapi

nupwi nemawaayopo jihura Autaahaatiho Abiraahamihoai
kaundihi kaihi, ami Isiraherihiya Autaahaatihomi isihiyaane
undiwi usaist nunjitaatiwi kiyohirihireti kaiwo.

“Nyahi ambipati namandipataahiyaa-
nis+ Autaahaatihomsihiyaane,” tiwi
watipitiwimapihiyaare. O ami nyahihi

Kiraisihop# giwunyaahotihandaahi aimi
noaipawaati titihi akitinihi Isiraherihyaani
nyami ambipati akiti yamatihi nyami
maarihoaatihi aimi namandipataahiyaani-
matihaayo. Iyaati Autaahaatihomi Itipiho
Gaaho nyangi neti anditinyiwati ginyunyaasihi
Autaahaatihopt aunihihiri kataati gaapundaati
ami Kiraisihomi ambipati niwimaahaayo.
Isthiya kiyaami ambipati nehi yamaati
namandipatohitihandi kiyaist apipaahi
akitinihi windi maawitatamanitaise. Isi nyahi
kandapi piwiha waati piwaataati pihitaati
gwinyaitthaawimaahe. Owetise. 4 Ami
nisangi nini nisi ambipati namandipandi
kiyohitihandapi nga  tihaapaitihati  kati
owe. Ami kandi nini baindi bimitandi
ningist windéi nga  maanitatamanitaise.
Isthiya kiyaami ambipati nehi yamaati
tiwatihaati namandipatotihandapi tihaapaiwi
genanohiyihiyai ninié  nusatipihaatihonine.
5 Nisangisi ami saindihonine. Nisi naati
nanimoti bimihi asistha ikwiri naasairitihi
wirami mairima sananihi nisi ambipati
nanimandipapihonine. Iyataati ami
nisangi isihiya Isiraherihiyaamihonini
Isiraherihonini akohonine. Aindi ami nini
jitipati Benjaminihomihatetapi namoyaatiwi
nasohiyihiyaamihetapi noaipatihonine.
Iyataati ami  ninié  titthi  Ipiruhonini
piwiha Ipiruha piwandihonine. Ami nist

niyé apiyaisangi Ipiruhasanyuri piwiha
Ipiruha piwaatimihasanyure. Nini titihi
Judaahiyaamihetapi noaipatihonine. Isi nini
jthi Judaahiyaami winihapipa saiwa wapa
simehimwaati nahataapa titihi japepihiriti
isiti asoya kiyohiwaiwa kaindi japepihiriti
kiretapi noaipati  Parisihonimandihonine.
6 Aindi nini winihapipa saiwa baindi
atindi neti gwinyaati anditindi titihi nga
nahataapa japepihiritihonine. Saindi isihiya
Kiraisihop# giwunyaahohiyihiyaist nett
nusopisasiti titihonine. Siyonihi isihiya
ningisi nisonawaawi Poriho winihapipa
titithi japepihirati Autaahaatihomi ndiheti
gaahati kiyataise, tiwihonine. 7 Jihura
nini saindi gwinyaataayo, nini kimaiwa
kiyohiwimaiwaaraahi anditinihonihi  nini
noaipati gaahoninitito, ndi gwinyaataayo.
Aihi ami wani kimura kaiwaisi ahosumwati
pohipaindimati saindi gwinyaataayo. Kaiwa
wapa akipipaamaahe, nehi kaiwai nehihaiwa
botot# ahopa daatipatipatamatiyahaiwe,
ndi gwinyaataayo. Nini winihapipa
Judaahiyaami anitindé isiti nisi maariho
kapeti ahiyati japepihirataataahi Jisaasiho
ningist nitatamanati japihi nanimaitandi
ami nisi maipihaiwa nenimaitandi nisapit
napwindihandapi windi gimunyaati, ami
koai niwipiminjitaanihe, ndi gwinyaataayo.
Aindi ami nini sandi nehi Kiraisihopaahaindi
koai niwipinjitandi kopimainjihi nini jihura
winihapipa japepihiriti Judaahiyaanamihireti
kiyohipipa nahataapa awindi nawiho nisihetap#



Piripaihiya 3:8 xviii Piripaihiya 3:10

nihirinjthomataindi kapaanihi namamataayo,
ndi wanisangi taati gwinyaataayo. 8 Nini
jihi kaindi japepihirohiwaiwaisaahihi
ahosumwati pohipaindimataamaayo.
Ami wapa nahataapaisi nehihaiwe ndi
gwinyaati ahosumwati namataayo, ami nist
Awaistho Kiraisi Jisaasihoaisaahihi usoniti
niwipaati koaisatititandihandi sandi apipaahi
awaindihanditiho. O ami Jisaasihopi so nisit
Awaisihoe, ndi gwinyaati Kkopaahiyataati
nini nyahi Judaahiyaanami winihapipa titihi
watipindi japepihiriti jihi kiyohiwaiwa saiwa
wani nini saindi nehi yatitipithaiwa bototi
ahopa daatipatipatamatiyahaiwaaso ndi
namataayo, ami Kiraisiho ningisi nanisapuwati
nanimaasihopaahaindi nehi komi otipipatihi
kawind+ koaisaahthi niwipinjitando. 9 Saind#
namatosati nini apipaahi komihoninindi
Jisaasihoaisati koninihi maast bimitando. Nini
wani noaipati komi ndiheti Autaahaatihoaisat#
titthoninindaayo. Ami sandi nini asoyaami
winihapipa napaititi japepihirataati kandaahi
nini noaipati gaahonini titthihoninindaamaayo.
Owetise. Nini nisi Jisasi Kiraisihopi ko nis#
maipihandaatihapi japihi nanimaasihoe, ndi
giwunyaahotihanda  Autaahaatiho  ningist
neti titthonenimasihi, ami nini komi ndiheti
noaipati  gaahonini titihihoninimatataayo.
10 Nin# saindi Jisaasihoaisati maast timaamaititt

watipititandi gwinyaataayo. Aindi ami
komi watipihanda japihi nepasitihandapi
ginunyaatitande. Aindi ami Jisaasiho

komi otipipati kaimi naihi isthiya

pohipiwiwi yaawihaiwa nunyawi tiwauhi
napwipatamataindi koai niwipinjati komi
otipipati Kkaisanihi isihiya nusaihi kaindi
napwitandi gwinyaati Kkiyataayo. 11 Aindi
ami nini saindi gwinyaataayo.  Jisaasihoai
tiwauhi napwihi ami Autaahaatiho ahowimati
japihi  numwaasitihandisi, ami  nisangi
komi otipipatapindiwi nusaihi napwisanihi
Autaahaatiho ahonimati japihi nanimaahonihi
nepaito, ndi gwinyaataayo.

Poriho Komi Otipipati Owemaitandi Naup-
wasitihandapihaare

12 Saiwa aimi katohiwimaiwaamataindi
nini aimi noaipati Kiraisihomihamwaani
gaahoninindi Kiraisihopi ginunyaatataise,
ndi kasatataamaato. = Owetise.  Nini nehi
saindi kandaato, jihi Jisaasiho ningisi
nanimahanati nanimaat+ gaahonenimati
komihini ahinisataise. Aihi nini noaipati
gaahoninititandihandapi komi otipipati
anitindi isiti kiyataayo, ko ningisi anitisati
niwatipatamataindo. 13 Isi nisi naisthiyaati
nisataiwi Kiraisihopi giwunyaahohiyihiyaate,
nini aimi noaipati gaahonindaayo, ndi
windi gimunyaaho. Owetise. Nini nehi
saindi kiyataayo, nini Jisaasihomi otipipati
saindi nga kiyataayo, ndi nepemaititi jati
kaimi niyataamaayo. Owetise. = Nehi nini
niyohihihoaani kihoaarnihi jaati otipipati owe-
maitandihapihi noaipaitandi nuhiti niyataayo
14 Nin+ anditind# taati watipindi notaayo. Nund#
otipipati owemaitandihapihi noaipasanihi, ami

nini Jisaasihoal niwipinjati komi otipipati
dipipataasini anditindi# kawisotihandap#
wihoaayihapa nawihomatiyati ipotihura
Autaahaatiho mihaati yamihapataatihi
nanimitandihandapo.

15 Nyahi aimi Kiraisihopi giwunyaawaati
watipitaahiyaanist Autaahaatihomihireti
gwinyaawa mmona japepihiritihaawe.
O ami sami wo wapaapi wireti wipiya
gwinyapenataati, owe mireti kaitithaawi gaare

maatane. Owe. Nehi Autaahaatihomihandist
koaisi wapaap+ biyati namausesipatonaahi

Autaahaatiho neti nunjati nusesipati
giwunyaitaise. 16 Isi jthi wuwanihura Jisaasi-
homihireti japepihiritthaawi ginyunyainjihi
kireti japepihira kaimi nasohirihiri Kkireti
japepihiriwi namaamsihaap+ kaimi nuwise.

17 Nist naisthiyaate, nini sangist nasisati
kiyonihi mmonihohirihiri kireti japepihiriwi
kaiwise. Iyataati isihiya usa aimi nyahi
kiyohirihireti nepi japepihiriwihiyai sahi
baiwi mwitipisawi iwinjapi mmoniwi nepi
kiya kaiwi bimohirihireti sangisangisi kaiwi
daiwi bitosawise. 18 Nini kaindisasohirihiri
kireti baiwi japepihiritaatiwi nini aimi jihura
napiti pthindi kasato. Aihi ami wanisangi
kwitipati timihaihi kwitipataasini jihaati
kasatataato. Isihiya usa taahiyihiya sapihi nyahi
Kiraisihopi giwunyaahohiyihiyaanami otihatihi
yahiya bindawaayopo, kiyaami Kkiyohirihireti
wipaiwi kaiwihiyo. Isiya siya Kiraisiho ip#
titihi atawihateti napwindihandapiha piwihai
ahosumwapi kaami tiworisaimatiwi wirt



Piripaihiya 3:19 xxi Piripaihiya 4:1

asireti gwinyaap+ kaiwihiye. 19 Isihiya siya
maap+  yapipatambi maipihaiwaapaahihi
gwinyamapihiye. Aiwi ami kiyaam# ambipatami
maaritirihireti maipihaiwa kaitaatiwi apipaahi
maaritiwimapihiye. Aiwi ami kiya wiwa
mapipaisahaiwa kiyawaahandi kandi kaiwaap+
mawitandihandi owetihi siyahaayo, tiwi
maaritiwi kiriwipati tiwaapatiwi katiwihiye.
Isi 1isiya siya yaawihandi awaindihandi
nepi aunahipati maipihata sisthaapihi nuwi
bimitaatiwihiye. 20 0 ami nyahihi nyami
aunahipati apipaahati yamihapataatihi
ahinyondaise. Ami siyaamatiyaati windi
kamaitihaawo.  Ami kati nyami aunahipati
yamihapataatihapiho nyangi japihi
nanyamaasiho Awaisiho Jisasi Kiraisiho japihi
nasati nanyamaasi mihaati yamihapataatihapi
naitandi napitaihi nyahi andititaati watipitaatt
jatihaayo. 21 Ist ko Jisaasiho komi
watipihaiwa komi yundanyihaisati nasataati
ambipati kati wipetihati wanihati watipihati
windi namwaapwitihaahati ko sawahomi
ambipatamatiyahati nanyamitaise.  Iyati ko
Jisaasiho komi watipihandaahi nahataapa
neti komi otitthemati nahataapai nga osamati
jatitaise.

4

Maariho Naasohitanihi Gaahireti
Gwinyaawaati Maarititithaawo

1 Nist naisithiyaati nisataiwi Kiraisihopit
giwunyaahohiyihiyaate, ninié sangisi nist
maariho nasanyataayo. Aindi nini sangis+ napiti

jasondandi gwinyaati maaritataayo. Aindi ami
nini sapi maarititi ami sap+ tihaapiyataayoni,
ami sahi aimi kasatohipatamataiwi Awaisihoai
wind+ namaamap+ kopi andititiwi giwunyaapi
bitosawise.

2 Nini sainjaahi apopipuraahi Yuhotiyaayit
Sindikeyaasangi piwiha kima sandi nasiseniti
kasatiti nusaasataayo. Sainjaahi aimi
noaipapi Awaisihomihapuraahisi maariho
naasohi gwinyaapi timaamaitimi, ami
sainjaahi itihitinjitithandi namihaap+ gaahireti
piwanimi bimaamise. 3 Ami nini kinyi nist
naisohoy+ napaitarihoni otipipati maisthoaanit
ninawipihi kiyohihongi nangisenataayo, ami
nist naimbipuri sapurisi iwitatamanitaapo.
Kapuri ningisami maasti Piwiha Gaaha
Waniha ausaambimihapure. Kapuruni ami
Kiremenihotihi ami wusa ningisi anditinip+
Piwiha Gaaha Waniha ausaahohiyihiya siya
kiyaami ambipati Autaahaatihomi utipiho
komi isihiya asiyaimatitaatiwihiyaami ambipati
jipatipindisihoaatihi aimi ahusotahiyaare.™

4 Aiht nint sangisi sandi kasatataato. Sahi
Awaisihop+ nasisoaari kiyaatinihi maaritiwise.
Ami jithaati sandi kasatataato. Sahi Awaisihopi
nasisoaari kiyaatinihi maaritiwise.

> Awaistho japihi keti napitaise. Isi sahi isthiya
nahatiyai bipi napaisaati iwinjaawi nepusosawi
bitopi, ami sahi gaahaiwa kiyohiwaiwa kiya

*
4:3: 3 Sandi Autaahaatihomi utipithandaatihi isthiya

komihiyaimatitaatiwi aimi namihainjawihiyaami ambihaiwa

jipatipindataise (Piwiha Ausaimaninjiha 3:5; 21:27).

mmonda kiyai gaahati iparimatiwi kawiwi
kaiwi nunjawise. 6 Aiwi ami sahi wapaapit
waati gwinyamap+i namitaniwi ami nahataapa
sahi owetati nausetitohipipaahi Autaahaatihoai
piwaundiwi nunjepi gaapundiwise. Aiwi ami
sahi nahateweti nasisoaari Autaahaatihoai
saundiwi, “Kinyi gaahone gaare,” undiwise.
7 Sahi  saisaihi ami  Autaahaatihomi
maariho  napaisaatitati  yatihiwitindihandi
apipaahi awaindihandi nyahi gwinyaawaati
mmonihotihandi  nusatipthaahandisi kandi
neti sami maariho, ami amitiha yatihisiwati
napaisaatisamati ami sahi Kiraisihoaisawi
timaamaitiwi aimi komihiyaatisi kandi neti
jatatamanati jainjatane.

8 Nist naisthiyaati nisataiwié Kiraisihopt
giwunyaahohiyihiyaate, nini sangisi piwiha
kima wa sandi kasatitandiyo. Sahi
kimaiwaapi gwinyaapise: Sahi nasisoaari
apipaahi gaahapaapuni, ami wapa isihiya
gaahape tiwi mmoniwi nepi mepi autaahe-
maitaatiwihapaapaahihi gwinyaapise.  Aiwi
wapa apipaahi akitihapaapuni ami wapa isihiya
autaahi nepi isiwatitaatiwihapaapuni ami nehi
titihitahapaapuni ami popitihapaapuni, ami
apipaahi sanahiwetihapaapuni, ami wapa
isthiya gaahape, tiwi mmoniwi Kkapaahihi
kiyohipipa sapaapaahihi sahi nasisoaari
nahateweti gwinyaapise. 9 Aiwi nini wapa
nahataapa sahi kaitaatiwihapa sangisi nasisati
kandisasonihi mmoniwi aimi nga nepi
gwinyaahohipipa ami wapa nahataapa kapaapi
nini piwiha ausaati katonihi ami sahi aim# atiwi

nep+, ami sahi ninjthauhi nini kiyohipipa sapa
kapa nahataapa sahi nasisoaari kaiwise. Sahi
saiwa kaisaihi Autaahaatiho maariho yatihi
napaisaatitindihandami tanyaaho, ami maariho
napaisaatitindihandé nanyamisiho sangisati
maas+ bimitaise.

Porihoai  Anditiwiwitandihapa Piripaihiya
Niwusoaasauhi Kandapi Ko Maaritati Kiyai
Gaare Undindihandapihaare

10 Sahi nisap+ nawiho nanusoaasohihop+ nini
apipaahi awaindihandi maarititi Awaisihoali,
“Kinyi gaahone gaare,” undataato. So nawiho
netaati kiya nisapi waati ginunyaawaawe,
ndi maaritataayo. Sahi kiyaatinihi nisapi
ginunyaawaahandi kandi ami daihira nawiho
nanusoaasitaatiwihira  owetati  niwipitihi
kandapi windi namaanusoaasawi  ami
namaaninyopo. 11! Nini sandi katotimand+ ami
nini nawiho owetihi kandapi naumwaarindi
kandaamaato. Owetise. Nini masihonya wonya
istwatiti ami taahipipa wapa isiwatataatisangi
sandi kimba nisapi gaare, ndi maarititihonine.
Sandi ami apaapimaato. Nini mmoniti
netihonine, wapa taahipipaisahoninindi ami
wapa nehi yahonyaisahoninindaatisangist
sapa nisap+ gaare, ndi bimitandi Autaahaatiho
neti nanisise. Nanisisi nini nehi maaritito.
12 Ningisi siyahaiwa nanoaipasihi aimi
mmoniti netihonine. Nini wiweti wapa
owehonini apipaahi taanauhihoninindi, ami
wiweti nini wapa taahipipa waati asakiyati
ahinotahoninindaatisangisi nga nanihaind# bipi
bimaatihonine. = Wiweti nini nandandihapa

nga tisaitati ahotihi nandi ami wiweti nini
nandandihapa apipaahi owetihi nehi japari
kiya janimasihandi kandi bipi bindataayo. Ami
nini wiweti nandapa kahapaamapipa waati
nini nandandihamwaarn+ nusatipihaati noaipat#
ahotati, ami nini nandapa ami wapa nini nandi
isiwatiti ahotitandihapa apipaahi yatihitati
nausetitati windi gaametise. Saimainjihandi
nini bipi nisi maariho yatihi ipatisandi wititi
bimitandi nahataapaatihapi aimi mmoniti
netihonine. 13 Ningisi nahataapa noaipasipipa
nga nini neti ami Kkaito, ami Kiraisiho
komi watipihanda ningisi anditiniwahost
anditinihoniho.

14 Ami sahi nisap+ gaahati kaiwi ginunyaapi
ningist apipaahi naananihi bimonihura
anditiniwitandihapa aimi mmoniwi
nanusoaasawaayopo. 15 Sahi Piripaihiyaati
aimi mmoniwihiyaate. Nini jihi wuwanihura
napiti namasati sapihi Piwiha  Gaaha
Waniha ausaahoniho. Aindi ami Kkapihi
Masetoniyaahanda  namasi  wiwaaraahapi
niyonihi, ami nehi sahihi Kiraisihomi
isthiyaati ningisi nawiho wapa anditiniwati
nitatamanitandihapa naninyawaayopo.
16 Nini aunahipati awaipati (taunihandi)
Tesaronaikaahanda bindataati nawiho wapa
nist ambipati nitatamanitandihapa owetihi
nitandi bimonihi sahi wonji taahiwaiwaara
jinjapthi nawiho naninyawaayopo. 17 Sahi
ningisi ambipatapithapa wapa naninyami
nutaatiwi kandaamaato. Sahi sami gaahati
kaiwi iparimatotihanda waati nga kaimi naisaihi

ami sangi kandapi gaahandi wihoaanihandi
Autaahaatiho kasisati nasamitandihandapi
kandaato. 18 Ami sahi nisthapa wapa japihi
nanimitaatiwi nanewaawaahi nini kapa
nahataapa aimi nga kamwaani netaayo. Aindi
ami kapaami tiwatihaati wapa autaahi waati
wamaarni netaayo. Aindi aimi nahataapa
neti nini gandaayo, ami sahi wapa nawiho
Epapirotaitaasihoai nanunyohipipa aimi ne-
sisanimiho. Sapa sahi ningisi naninyohipimba
Autaahaatihoai dipumanitandi nandapa
kohasipiho wapa nga waamainjotihapa isthiya
tihiwi  Autaahaatihoai nunyohipatamataiwi
nunyauhi sami gaarehandi nunyohipipaapi ko
komi ndimaahomwaarni noaipasihi sapi waatt
maaritati netaise. 19 Sahi saiwi kiyawaawaahi
nyami Apiho Autaahaatiho Kiraisihomihetapi
komi isthiyaanangi nanyamitandihapa
apipaahi gaahapa nyapi nanyamihainjipipa
kahapaamapipa asaketahosi sahi wapaapi
nenoaahitohipipa kapa waati tisaahiwati
sangisi nasamitaise ami sahi aimi noaipapi
Kiraisihomihiyaatiso.

20 Isi ami Autaahaattho ami nyami+ Apihoai,
kinyi gaahoye gaare, undaati asisi nahateweti
nasisoaar+ jinjapihi komi ambipati awaipati
niwimaawaati mep+ autaahewaumwaitihaawo.
Akite! 21 Sahi Autaahaatihomi isthiyaatt
nisataiwi Kiraisihopi giwunyaahohiyihiyaati
sapihi  bimohiyihiyaati  Piripaihiyaatangisi
ipotiha nini ipihirete, satataato. Iyonihi
ami nisé naisthiya ningisi anditinipi kimbihi
maas+ otipipati kiyohiyihiyaisangi sangist

sasatiwi, “Naisthiyaate ipihirete,” satawaatopo.
22 Aihi ami isthiya wusa awaistho jiho
Sisaaho Romihanda bindata nahataapipihi
jatisthomi otipipati kiyohiyihiya Kiraisihopt
giwunyaapihiyaast kiyaisangist sangis+ sasatiwi,
“Naisthiyaate ipihirete,” satawaatopo.

23 Nint sapt nyami Awaistho Jisast Kiraisihoai
piwaunditi nunjeniti gaapundataayo, ami ko
sangisi jatatamanati gaahatt kasisonihi sahi nga
baiwi bimitaatiwo.

